
ТАШҚИ САВДО ФАОЛИЯТИ 
ИШТИРОКЧИЛАРИНИ 

ҚЎЛЛАБ- 
ҚУВВАТЛАШНИНГ 

ҚЎШИМЧА 
ЧОРА-ТАДБИРЛАРИ 

ТЎҒРИСИДА
Ўзбекистон Республикаси Президентининг 2022 

йил 28 январдаги “2022-2026 йилларга мўлжал-
ланган Янги Ўзбекистоннинг тараққиёт стратегия-
си тўғрисида”ги ПФ–60-сон Фармонига мувофиқ, 
ташқи савдони тартибга солиш механизмларини 
такомиллаштириш, маҳаллий тадбиркорлик субъ-
ектларининг экспорт фаолиятини ҳар томонлама 
қўллаб-қувватлаш ва рағбатлантириш чораларини 
янада кучайтириш орқали юқори қўшилган қийматга 
эга маҳсулотлар экспортини кенгайтириш мақсадида:

1. Белгилансинки, 2022 йил 1 апрелдан бошлаб:
а) 2023 йил 1 апрелга қадар:
маҳаллий корхоналар (уларнинг ваколатли вакил-

лари)га Европа Иттифоқи давлатларига юқори 
қўшилган қийматли маҳсулотларни экспорт қи-
лишда ташиш харажатларини 70 фоизгача миқ-
дорда компенсация қилишга субсидиялар тақдим 
этилади;

қўшни давлатларга экспорт қилинган юқори 
қўшилган қийматга эга маҳсулотларни экспорт 
қилишда ташиш харажатларини 50 фоизгача миқ-
дорда компенсация қилишга субсидиялар тақдим 
этилади;

б) мувофиқликни баҳолаш органларини хал-
қаро ILAC/IAF ташкилотлари аъзоси ҳисобланган 
 аккредитация идораси томонидан аккредитациядан 
ўтказиш билан боғлиқ харажатлар Экспортни рағ-
батлантириш агентлиги томонидан қоплаб берилади;

в) тадбиркорлик субъектлари томонидан товарлар 
(махсус турдаги товарлардан ташқари), ишлар ва 
хизматлар экспортини шартнома тузмасдан ҳисоб-
варақ-фактуралар (инвойслар) асосида амалга оши-
ришда талаб этиладиган олдиндан тўлов миқдори 
100 фоиздан 50 фоизга камайтирилади.

2. Ташқи савдо, инвестициялар, маҳаллий 
 саноатни ривожлантириш ва техник жиҳатдан тар-
тибга солиш масалалари бўйича Ҳукумат комиссия-
си (С.Умурзаков) (кейинги ўринларда – Ҳукумат 
комиссияси):

икки ҳафта муддатда экспорт қилишда ташиш 
харажатларини компенсация қилишга субсидиялар 
тақдим этиладиган юқори қўшилган қийматга эга 
маҳсулотлар рўйхатини тасдиқласин ва унинг 
Экспорт қилувчиларни қўллаб-қувватлашнинг 
ягона порталида (www.exportportali.uz) эълон қилиб 
борилишини таъминласин;

Экспортни қўллаб-қувватлаш жамғармаси ма-
блағларининг мақсадли ва самарали сарфланиши 
устидан доимий назорат ўрнатсин.

(Давоми 2-саҳифада)

Тадбир давомида 
оториноларинголог, травматолог, 
кардиолог, хирург, ортопед, 
нейрохирург каби шифокорлар 
томонидан жами 370 нафар фуқаро 
тиббий кўрикдан ўтказилиб, уларга 
зарур тиббий маслаҳат ва тавсиялар 
берилди.

Шу билан бирга, кардиожарроҳлик, 
офтальмологик, травматологик, 
нейрожарроҳлик ва жарроҳлик бўйича 
12 та юқори технологик амалиётлар 
бажарилди. 

– 12 ёшли ўғлим Азизбек юраги 
бетоблиги сабабли бир неча йилдан 
буён даволаниб келади, - дейди Дилбар 
Аллабергенова. – Самарқандлик  
малакали  кардиохирург шифокорлар 
ўғлимни тиббий кўрикдан ўтказиб, 
очиқ юрак операциясини амалга 
оширди. Ҳозирда ўғлим ўзини яхши ҳис 
қилмоқда. Ўғлим соғайиб, юртимизга 
хизмат қиладиган навқирон йигит 
бўлиб улғаяди, деган умиддаман. 

Мақсад ҲАБИБУЛЛАЕВ (ЎзА) 
олган сурат.

САМАРЈАНДЛИК МАЛАКАЛИ ШИФОКОРЛАР ОРОЛБ¤ЙИ 
АҐОЛИСИГА ТИББИЙ ХИЗМАТ К¤РСАТДИ

ЈОРАЈАЛПОўИСТОН РЕСПУБЛИКАСИ

Самарқанд вилояти соғлиқни сақлаш бошқармасининг бир гуруҳ малакали мутахассислари Оролбўйи аҳолисига 
тиббий хизмат кўрсатиш мақсадида Нукус туманида бўлиб қайтди.

Муҳокамада қўмита экспертлари томонидан мин-
тақавий ва халқаро даражаларда қонунчилик бирхил-
лаштирилаётган шароитларда ҳам миллий, ҳам хал-
қаро даражаларда бозор муносабатларининг асосий 
элементларидан бири ҳисобланган халқаро арбитраж 
тижорат низоларини ҳал этишнинг муқобил, суддан 
ташқари шакли фаоллашаётгани таъкидланди. 

Ушбу соҳада низоларни кўришда хўжалик юритувчи 
субъектларнинг сарф-харажатларини қисқартириш, 
арбитраж ҳал қилув қарорларини тан олиш ва ижро 
этиш механизмларини белгилаш ва шу асосда халқаро 
шартномаларнинг низоли масалаларини ҳал қилишда 
мамлакатнинг минтақадаги обрўсини ошириш мақ-
садида Ўзбекистон Республикаси “Халқаро тижорат 
арбитражи тўғрисида”ги қонуни ишлаб чиқилди. Унга 
кўра Ўзбекистон Республикасининг Иқтисодий про-
цессуал кодексига ҳамда “Давлат божи тўғрисида”ги 
Ўзбекистон Республикаси қонунига тегишли ўзгартиш 
ва қўшимчалар киритилмоқда. 

Мажлисда таъкидланганидек, Иқтисодий процес-
суал кодекси арбитраж муҳокамаси билан боғлиқ 
ишларни иқтисодий судлар судловига киритишни ҳамда 
арбитраж муҳокамасининг тарафларидан бири чет эл-
лик шахс – Ўзбекистон Республикасининг норезиденти 
бўлиши муносабати билан арбитраж муҳокамаси билан 
боғлиқ ишларни кўриб чиқишни вилоят даражасидаги 
судларнинг судловига киритишни, арбитраж судида 
кўрилаётган даъво бўйича иқтисодий суд томонидан 
таъминлаш чораларини кўриш тўғрисидаги аризани 
кўриб чиқиш тартибини, аризани кўриб чиқиш нати-
жалари бўйича иқтисодий суд томонидан кўрилган 
таъминлаш чораларини бекор қилиш учун аниқ асослар 
белгиланган янги нормалар билан тўлдирилмоқда. 

Бундан ташқари, “Давлат божи тўғрисида”ги қонун-
га арбитраж ҳал қилув қарори юзасидан низолашиш 
тўғрисидаги аризалар бўйича тўланадиган давлат 
божи ундириш асоси ва миқдорини белгилаган ҳолда 
қўшимчалар киритилмоқда. 

Мазкур қонуннинг ҳаётга татбиқ этилиши халқаро 
арбитраж билан боғлиқ халқаро нормаларнинг миллий 
қонунчилигимиз билан мослаштирилишига хизмат 
қилиши қайд этилди.

Муҳтарама КОМИЛОВА,
ЎзА мухбири. 

ХАЛЈАРО ТИЖОРАТ АРБИТРАЖ 
НИЗОЛАРИНИ ҐАЛ ЭТИШ 

СОДДАЛАШТИРИЛАДИ
Сенатнинг Суд-ҳуқуқ масалалари ва 

коррупцияга қарши курашиш қўмитаси 
экспертлар гуруҳи мажлисида “Халқаро 
тижорат арбитражи тўғрисида”ги 
Ўзбекистон Республикаси Қонуни 
қабул қилинганлиги муносабати 
билан Ўзбекистон Республикасининг 
айрим қонун ҳужжатларига 
ўзгартиш ва қўшимчалар киритиш 
ҳақида”ги қонун муҳокама 
қилинди. 

“Ўзагроинспекция”нинг вилоят 
бошқармаси ҳамда вилоят ахборот ва 
оммавий коммуникациялар агентлиги 
ҳамкорлигида Хатирчи туманидаги 
“Динамик электроник” МЧЖ 
ғаллачилик кластерида донни қайта 
ишлаш жараёнлари билан яқиндан 
танишиш мақсадида ОАВ вакиллари 
учун пресс-тур ташкил этилди. 
Иштирокчилар бу ерда донни қабул 
қилиш, сақлаш, қайта ишлаш ва 
реализация қилиш жараёнлари 
билан яқиндан танишди.

– Бундан 30 йил аввалги ғаллачили-
гимизнинг аҳволини ҳамиша кўз олдимга 
келтириб тураман, – деди у бизга ўги-
рилиб. – Ўшанда мен бригада бошлиғи 
эдим. Куз бошланиб, буғдой экиш вақти 
соати келган эди. Қўлимизда омборда 
турган 5-10 тонна буғдойдан бошқа ҳеч 
вақо йўқ. Юқоридан маълумот сўраш эса 
тўхтамайди… Қўйингки, бригадамиздаги 
тўртта контурга 4 хил навдаги буғдойни 
нруда сочганмиз. Олди картада ҳосил-
дорлик 25 центнерга ҳам бормади. Бу 

ҳол 4-5 йил давом этди. Ҳамон ёдимда. 
Битта хўжаликда 7-8 хил навдаги буғ-
дой сифатидан қатъий назар экилган-
ки, ҳосилдорликни айни бугун гапириш 
ортиқча.

2021 йил ғалла мавсуми бошида би-
ринчилардан бўлиб ғаллазорга комбайн 
киритган Каримжон Мамажоновни димоғи 
чоғ ҳолатда учратдик. Қувончининг сири 
шуки, энди чўлда ҳам ғалла ҳосилдорлиги 
гектарига 70 центнердан кўпроқ бўлаётир.

(Давоми 2-саҳифада)

АНДИЖОН ВИЛОЯТИ

ДОНИ БОРНИНГ ОРОМИ ҐАМ БОР
Каримжон Мамажонов чўл ҳудудидаги Улуғнор туманида 

фермерлик қилади. У ҳеч қачон қийинчиликлар олдида эсанкираб 
қолмайди. Аксинча, изланишда бўлиб илғорлар сафида бўлади. Ўтган 
ғалла мавсумида тушлик пайтида бир башоқ донни икки кафтида 
уқалаб сўнгра бирма-бир саноқдан ўтказаётганлигига гувоҳ бўлганмиз. 
Фермернинг бу ишини кузатар эканмиз, бирин-кетин саволга кўмиб 
ташладик. Каримжоннинг жавоби ҳам аниқ ва лўнда бўлди, қолди. 
Минг дона уруғни энг ихчам кўринишдаги электрон тарозига кўяр 
экан, натижадан қувонганини сездик. Унинг айтишича, минг дона уруғ 
оғирлиги кўзланганидан зиёда чиқибди. 

ОАВ вакиллари Іаллачилик кластерида

Таъкидланганидек, инспек-
циянинг пахта хомашёси, дон, 
уруғлар ва уларни қайта ишлаш-
дан олинган маҳсулотлардан фой-
даланишни назорат қилиш бўлими 
томонидан ўтган йили 319 та на-
зорат тадбири ўтказилиб, шундан 
35 тасини текширишлар ташкил 
этади. Хусусан, дон қабул қилиш 
мавсумида дон қабул қилиш ла-
бораториясида сақланадиган дон 
намуналарини қайта таҳлил қилиш 
натижасида 5 та ҳолатда таҳлил-
лар ўртасида белгиланган меъёр-
дан ортиқча фарқлар аниқланиб, 

намуналарни белгиланган талаб-
лар асосида олмаган 3 нафар, 
жами 8 нафар ходимга нисбатан 
маъмурий баённома расмийлашти-
рилди. Бундан ташқари, дон қабул 
қилиш ва лаборатория таҳлилла-
рида аниқланган қонунбузилишлар 
бўйича дон корхоналари масъул 
шахсларига нисбатан тақдимно-
малар киритилиши таъминланди.

Айтиш керакки, ўтган йил да-
вомида вилоятда жами 83 минг 
830 тонна дон қайта ишланиб, 63 
минг 136 тонна ун маҳсулотлари 
олинишига ва биржа орқали бозор 

расталарига етказилишига эри-
шилди. Бугунги кунда вилоятда 8 
та ғаллачилик кластери мавжуд 
бўлиб, шундан тўрттасида ишлаб 
чиқариш ун заводлари (тегирмон-
лар) мавжуд. Хусусан, “Динамик 
электроник” ғаллачилик кластери 
2021 йилдан фаолиятини бошла-
ган. Бу ерда донни қайта ишлаш 
учун Туркиянинг “ГЕНЧ” фирма-
сидан кунлик қуввати 60 тонна 
буғдойни қайта ишлашга мўлжал-
ланган юқори унумли технология 
келтирилган.

(Давоми 3-саҳифада)



Ёш тадбиркорларни қўллаб-қувватлаш жамғармаси маблағлари ҳисобидан уларга 500 минг 
АҚШ долларигача кредитлар ажратишга рухсат берилади

(Боши 1-саҳифада)
3. Молия вазирлиги Экспортни 

рағбатлантириш агентлигининг бу-
юртманомаларига биноан мазкур 
Фармоннинг 1-бандида назарда ту-
тилган қўллаб-қувватлаш чоралари-
ни амалга ошириш учун зарур маб-
лағларни республика бюджетидан 
ажратиб борсин.

4. Ҳукумат комиссиясига маҳал-
лий экспортчи корхоналарнинг му-
рожаатларига асосан экспортолди 
ва экспорт билан боғлиқ савдо 
операцияларини молиялаштириш 
учун Экспортни қўллаб-қувватлаш 
жамғармаси маблағлари ҳисобидан 
ажратилган кредитларни қайтариш 
муддатини яна олти ойгача узайти-
риш ваколати берилсин.

Бунда, ушбу кредитларни қайта-
риш муддатининг ўзгартирилиши 
Марказий банк томонидан кредит 
шартлари қайта кўриб чиқилган ак-
тивлар сифатида ҳисобланмаслиги 
белгилаб қўйилсин.

5. “Божхона омбори” режимида 
олти ойдан кўп бўлган товарларнинг 
божхона расмийлаштирувида бож-
хона тўловлари бўйича имтиёзларни 

ТАШҚИ САВДО ФАОЛИЯТИ ИШТИРОКЧИЛАРИНИ
ҚЎЛЛАБ-ҚУВВАТЛАШНИНГ ҚЎШИМЧА ЧОРА-ТАДБИРЛАРИ ТЎҒРИСИДА

қўллашни тақиқловчи тартиб бекор 
қилинсин.

6. Ёшлар тадбиркорлигини яна-
да қўллаб-қувватлаш, шу жумладан, 
инновацион технологияларга асос-
ланган экспортбоп маҳсулотлар 
ишлаб чиқариш ва хизматлар кўр-
сатиш фаолиятини рағбатлантириш 
мақсадида Ҳукумат комиссиясининг 
қарорига асосан Ёш тадбиркорлар-
ни қўллаб-қувватлаш жамғармаси 
маблағлари ҳисобидан уларга 500 
минг АҚШ долларигача кредитлар 
ажратишга рухсат берилсин.

7. Инвестициялар ва ташқи сав-
до вазирлигига 2023 йил 1 январга 
қадар Ҳукумат комиссияси хулоса-
си асосида Ўзбекистон Республика-
си ташқи савдо операцияларини 
тартибга солишнинг вақтинчалик 
механизмларини жорий қилиш ва-
колати берилсин.

Бунда, тайёр маҳсулотлар экс-
портини рағбатлантириш, шунинг-
дек, импорт шартномалари қиймат-
ларини сунъий равишда ошириш, 
ички бозорга сифатсиз маҳсулотлар 
кириб келиши ва контрабанда ҳо-
латларининг олдини олиш чоралари 

назарда тутилсин.
8. “Ўзтрейд” ва “Ўзсаноатэкспорт” 

акциядорлик жамиятларига ташқи 
савдо компанияларини айланма маб-
лағлар билан таъминлаш мақсадида 
Экспортни қўллаб-қувватлаш жамғар-
маси ҳисобидан 10 миллион АҚШ 
доллар маблағ ажратилсин.

Белгилансинки, Ўзбекистон Респу-
бликаси Инвестициялар ва ташқи сав-
до вазирлиги ҳузуридаги Экспортни 
рағбатлантириш агентлиги “Ўзтрейд” 
ва “Ўзсаноатэкспорт” акциядорлик жа-
миятларининг устав капиталларидаги 
(жамғармаларидаги) давлат акция-
лари (улушлари) пакетлари бўйича 
акциядор ҳуқуқини амалга оширади.

9. Давлат активларини бошқариш 
агентлиги бир ҳафта муддатда Экс-
портни рағбатлантириш агентлиги-
га “Ўзтрейд” ва “Ўзсаноатэкспорт” 
 акциядорлик жамиятларининг устав 
капиталларидаги (жамғармалари-
даги) давлат акциялари (улушлари) 

ўтказилишини таъминласин.
10. Ўзбекистон Республикаси 

 Президентининг айрим ҳужжатларига 
иловага мувофиқ ўзгартиришлар ва 
қўшимча киритилсин.

11. Инвестициялар ва ташқи савдо 
вазирлиги манфаатдор вазирлик ва 
идоралар билан биргаликда икки ой 
муддатда қонунчилик ҳужжатларига 
мазкур Фармондан келиб чиқадиган 
ўзгартириш ва қўшимчалар тўғрисида 
Вазирлар Маҳкамасига таклифлар 
киритсин.

12. Мазкур Фармон ижросини са-
марали ташкил қилишга масъул ва 
шахсий жавобгар этиб инвестициялар 
ва ташқи савдо вазирининг биринчи 
ўринбосари А.Б.Воитов белгилансин.

Фармон ижросини муҳокама қилиб 
бориш, ижро учун масъул идоралар 
фаолиятини мувофиқлаштириш ва 
назорат қилиш Ўзбекистон Респуб-
ликаси Бош вазирининг ўринбосари 
С.У.Умурзаков зиммасига юклансин.

Ўзбекистон Республикаси 
     Президенти   Ш.МИРЗИЁЕВ
Тошкент шаҳри,
2022 йил 6 апрель

(Боши 1-саҳифада)
Ғалла мустақиллигининг даст-

лабки йилларида қўлга тушганки 
буғдойни уруғ сифатида фойда-
ланганлиги республикамиз деҳқон-
ларига аён бўлган десак, ошириб 
юбормаган бўламиз. Боз устига 
ўрим-йиғим алмисоқдан қолган 
“Нива” русумли комбайнларда ян-
чилганлиги ва мавсум август ойида 
ҳам давом этганлиги, кези келганда 
занглаб кетган ўроқларнинг ишга 
солинганлиги тарихий ҳақиқатдир. 

Орадан анча вақт ўтди. Анди-
жонликлар ғалла уруғчилиги ти-
зимини яратиш ташаббуси билан 
чиқишди. Ҳокимлик қошида ташкил 
этилган ишчи гурҳи аъзолари Осиё 
ва Европадаги бир қатор мамла-
катлар ғаллачилиги билан батаф-
сил танишиб чиқишди. Қайта- қайта 
таҳлиллардан сўнг Россиядаги 
П.П. Лукьяненко номли қишлоқ хў-
жалиги илмий-тадқиқот институти  
жамоаси билан ўзаро ҳамкорлик 
бўйича шартнома имзоланди. 

Шартномага кўра, Краснодарда 
яратилган бир қатор буғдой навла-
рини харид қилиш ва Ўзбекистон 
шароитида синовдан ўтказиш бо-
шланди. Бошоқлар ранг олишга 
киришган чоғда эса вилоятнинг 8 
та туманида уруғлик тайёрловчи энг 
юқори стандартдаги Германиядаги 
“Петкус” компаниясининг техноло-
гияси жорий этилди. Ўрим-йиғим 
мавсуми яқинлашган сари эса ғалла 
янчиш салоҳияти мукаммал бўл-
ган “Кейс” комбайнлари етиб келди. 
Мавсум шу қадар кўтаринки руҳда 
ўтдики, зикр этилган “Петкус”лар 
ёрдамида уруғликни саралаш, дори-
лаш ва қадоқлаш ишлари қизғин тус 

ДОНИ БОРНИНГ ОРОМИ ҐАМ БОР

олди. Ўша пайтда “Андижон дони – 
юртнинг шони” шиорга айландики, 
бу мамлакатимизда ғалла мустақил-
лиги ҳаракати равон йўлга чиқиб 
олганлигидан далолатдир. Вазирлар 
Маҳкамасининг 1997 йил 25 август-
дагии қарори билан Андижонда ғал-
лачилик илми ва селекцияси билан 
шуғулланадиган илмий-тадқиқот ин-
ститути ташкил этилди. Бу билан 
институт зиммасига П.П. Лукьяненко 
номли илмий-тадқиқот институти 
билан тўғридан-тўғри ҳамкорлик 
ўрнатиш имконияти вужудга келди. 

Узоқни кўра билишнинг ҳосиласи 
шуки, аввалгидек, Россиядан йилига 
15,5 минг тоннадан уруғлик буғдой 
сотиб олишга эҳтиёж қолмади. 20 
йилдан буён дон ва дуккакли экин-
лар илмий-тадқиқот институтига 
раҳбарлик қилаётган қишлоқ хўжа-
лиги фанлари доктори Равшанбек 
Сиддиқовга кўра ҳозир республи-
камизни уруғлик буғдой тайёрлаш 
ва эҳтиёжни қоплаш эҳтиёжи юз 
фоизни ташкил этмоқда. Фақат 

хорижлик ҳамкорлар тақдим этган 
сертификатга мувофиқ янги буғдой 
уруғлари оз миқдорда келтирил-
моқда ва маҳаллий шароитга мос 
тушганлари институт тажриба хўжа-
лигида кўпайтирилиб, ҳудудлардаги 
филиалларда тайёрланмоқда.

Яна бир қувончли натижа шуки, 
ғалла уруғчилиги имкониятининг 
кенгайиши ортидан салмоқли 
 валютанинг тежаб қолиниши таъ-
минланмоқда. Айтайлик, дастлаб-
ки йилларда йилига 15,5 минг тон-
нагача тайёр уруғлик келтирилган 
бўлса, унинг ҳар тоннаси 200 АҚШ 
долларига харид қилинган. Ҳозир 
жаҳон бозорида буғдой стратегик 
 аҳамиятга чиқди. Бунинг натижаси 
шуки, ҳозир бир тонна супер эли-
та уруғлик буғдой нархи 1000 АҚШ 
долларини ташкил этаётир. Элита 
уруғлик эса 870 АҚШ долларига тенг 
бўлаётир. Келтирилаётган нархлар 
қиёсланса, андижонлик олимларнинг 
натижалари янада ойдинлашади. 

Равшанбек Сиддиқов ўрта мак-

табни тамомлагач оилавий шароит 
боис ўз қишлоғидаги “Хонобод” дав-
лат хўжалигида меҳнат фаолиятини 
бошлади. Оддий ишчиликдан сўнг 
бригада бошлиғи, ёшлар етакчиси 
бўлиб ишлади. Далада ишлаш билан 
бир вақтда собиқ Андижон пахтачи-
лик институтида сиртдан агрономия 
ихтисослиги бўйича таълим олди. 

У бўлим бошлиғи, бош аграном 
бўлиб ишлаган чоғларида хўжалик-
да уруғчилик бўйича селекция ишла-
ри олиб борилиши билан астойдил 
қизиқди, кўплаб олимлар билан бе-
восита ишлаш шароитида чиниқди. 
Хўжалик раҳбари, вилоят партия қў-
митасида йўриқчи, йирик агрофирма 
бош директори, Қўрғонтепа тумани 
ҳокими вазифаларида фаолият кўр-
сатди. Бироқ илм ва билим олиш 
масаласида тўхтаб қолмади. Дала 
шароитида илмий-тадқиқот ишла-
рини олиб бориб, қишлоқ хўжалиги 
фанлари номзоди бўлди. Хўжаобод 
туманида ишлаётган чоғида танлаш 
йўли билан ғалланинг ўртапишар, 
ҳосилдор энг муҳими, нонбоплиги 
билан тездаёқ деҳқонлар назарига 
тушган “Аср” навини яратишга эриш-
ди. Бугун айни шу нав республика 
миқёсида 85,700 гектар майдонда 
парвариш қилинмоқда. Институтда 
яратилган жами маҳаллий навлар 
329,4 минг гектарни эгаллашга қо-
дир бўлди. 

Шахсан Исмоил Жўрабековнинг 
тавсияси билан бундан 20 йил  аввал 
Равшанбек Сиддиқов эндиликда 
наинки илмий жамоатчилик ўрта-
сида, балки кўп сонли фермерлар 
даврасида эътиборга тушган дон ва 
дуккакли экинлар илмий-тадқиқот 
институтига директор этиб тайин-

ланди. Бугун ушбу даргоҳ халқаро 
даражада эътиборда десак асло 
муболаға бўлмайди. Ҳар йили май 
ойининг учинчи ўн кунлигида бошоқ-
ли ва дуккакли экинлар селекцияси, 
агротехникаси бўйича халқаро се-
минарлар ўтказиш анъана тусини 
олди. Халқаро машваратда илғор 
фермерларнинг иштирок этиши 
одатий тус олаётганлиги алоҳида 
аҳамиятга эга бўлаётир.

Институт энди иш бошлаган пайт-
да мослаштирилган бинода фао лият 
кўрсатган эди. Ҳозирда эса ўртадаги 
фарқ ер билан осмонча бор. Осиё 
тараққиёт банки ва яна бошқа халқа-
ро молиявий муассасаларнинг грант-
лари туфайли институтнинг илмий 
салоҳияти ортди. Яъни, энг яқори 
технология билан жиҳозланган ла-
бораториялар тадқиқотчиларнинг 
илмий ишланмаларини ишлаб чиқа-
ришга жорий этишни тезлаштиришга 
ҳисса қўшмоқда. Машина-трактор 
парки селекцион сеялкалар, комбай-
нлар, хилма-хил техникалар билан 
бойиб бормоқда. 

Равшанбек Сиддиқовни респуб-
ликамиздаги кўплаб фермерлар 
обдон танишади. Негаки, у барча 
вилоятлардаги филиалларда, фер-
мерларнинг далаларида бўлади. 
2021 йилда “Дўстлик” ордени билан 
тақдирланган Равшанбек Сиддиқов 
шу кунларда ўзининг 70 ёшини 
қарши олаётир. Меҳнат инсонни 
улуғлаши, камолот сари етаклаши 
мақоламиз қаҳрамони қиёфасига 
тўла маънода чизги бўлади. Дав-
лат раҳбари Андижонга ташрифи 
давомида бир қатор эл-юртга хиз-
мати синган инсонлар ҳақида сўзлар 
экан, Равшанбек Сиддиқов ҳақида 
самимий сўзлар изҳор этганлиги бу-
нинг исботи бўлса ажаб эмас. 

Қобилжон АСҚАРОВ,
“Qishloq hayoti” мухбири.

Унда Ўзбекистон Республикаси Олий Мажлиси Се-
нати аъзолари, фуқаролар йиғинлари раислари (оқ-
соқоллари) сайловини ташкил этиш ва ўтказишга кўмак-
лашувчи Қорақалпоғистон Республикаси комиссияси 
аъзолари, туман ва шаҳар комиссиялари, ишчи гуруҳ 
раислари, маҳаллий Кенгашларнинг котибият мудир-
лари, ҳокимликларнинг ташкилий-кадрлар гуруҳлари 
раҳбарлари, оммавий ахборот воситалари вакиллари 
иштирок этди. 

Семинарни Қорақалпоғистон Республикаси Жўқорғи 
Кенгеси Раиси ўринбосари А.Давлетов бошқарди. 

Қорақалпоғистон Республикаси Адлия вазири С.Мам-
бетқадиров фуқаролар йиғинлари раислари (оқсоқолла-
ри) сайловининг ҳуқуқий асослари, Қорақалпоғистон Рес-
публикаси Маҳалла ва нуронийларни қўллаб-қувватлаш 
вазири С.Турманов 2019 йилда бўлиб ўтган сайловда 
йўл қуйилган камчиликлар ва уларни келгусида олди-
ни олиш чора-тадбирлари, Ўзбекистон Республикаси 
Олий Мажлиси Сенатининг Мудофаа ва хавфсизлик 
масалалари қўмитаси раиси ўринбосари, Республика 
комиссияси раиси ўринбосари Т.Мадумаров сайловни 
ташкил этиш ва ўтказиш жараёнида шаҳар ва туман 
комиссияларининг вазифалари ҳақида гапирди. 

Шунингдек, Ўзбекистон Республикаси Олий Мажлиси 
Сенати девонининг Ташкилий ишлар бўлими мудири, 
Республика комиссияси котиби А.Бобоев сайловни таш-
кил этиш ва ўтказиш жараёнида ишчи гуруҳларнинг ва-
зифалари тўғрисида маъруза қилди. Таъкидланганидек, 
жорий йилнинг 16 март куни Ўзбекистон Республикаси 
Олий Мажлиси Сенати Кенгашининг “Фуқаролар йиғин-
лари раислари (оқсоқоллари) сайловига тайёргарлик 
кўриш ҳамда уни ўтказиш тўғрисида”ги қарори қабул 
қилинди. Ушбу қарорга мувофиқ, Қорақалпоғистон Рес-
публикаси Жўқорғи Кенгеси Президиумининг тегишли 
қарори қабул қилинди. Ушбу қарорларга асосан, жорий 
йилнинг май ойида Қорақалпоғистон Республикасидаги 
барча – 424 та ўзини ўзи бошқариш органида фуқаролар 
йиғинлари раислари (оқсоқоллари) сайловини ўтказиш 
белгиланди. 

Шунингдек, “Фуқаролар йиғини раиси (оқсоқоли) 
сайлови тўғрисида” ги қонунга асосан фуқаролар йиғин-
лари раислари сайловини ташкил этиш ва ўтказишга 
кўмаклашувчи Қорақалпоғистон Республикаси, шаҳар 
ва туман комиссиялари ҳамда фуқаролар йиғини раиси 
сайловини ташкил этиш ва ўтказиш бўйича ҳар бир 
маҳаллада Ишчи гуруҳ тузилди. 

– Сайловнинг ташкилий-ҳуқуқий асослари муҳо-
кама қилиниши билан бирга аввалги йилларда бўлиб 
ўтган сайловда йўл қуйилган камчиликлар ва уларни 
бартараф этиш чора-тадбирлари белгиланди, – дейди 
Қорақалпоғистон Республикаси Маҳалла ва нуроний-
ларни қўллаб-қувватлаш вазири Сағиндиқ Турманов. 
– Асосий мақсад, фуқаролар йиғини раислигига энг 
муносибларни сайлашдир. 

Тадбир иштирокчилари сайловларни ташкил этиш 
ва ўтказиш борасида ўзларини қизиқтирган саволларга 
батафсил жавоб олди. 

Довуд АБИБУЛЛАЕВ, 
ЎзА мухбири.

САЙЛОВ – 
ДЕМОКРАТИЯНИНГ 

МУҲИМ МЕЗОНИ
Нукусда фуқаролар йиғинлари 

раислари (оқсоқоллари) сайловининг 
ташкилий-ҳуқуқий асосларига 

бағишланган семинар бўлиб ўтди.

ЈОРАЈАЛПОўИСТОН РЕСПУБЛИКАСИ

Туркия Республикаси Президенти 
Режеп Таййип Эрдоғаннинг Ўзбекис-
тонга расмий ташрифи икки қардош 
давлат ўртасидаги стратегик ҳамкорлик-
нинг ривожланишига янги имкониятлар 
яратади.

2020 йилнинг 19-20 февраль кун-
лари Президент Шавкат Мирзиёевнинг 
Туркияга амалга оширган ташрифи 
 доирасида Олий даражадаги страте-
гик ҳамкорлик кенгашининг биринчи 
йиғилиши ўтказилди. Ушбу ташриф му-
носабати билан давлат раҳбари фахрий 
меҳмон сифатида Президент Миллий 

кутубхонасининг очилиш маросимида 
ҳам иштирок этган эди.

Бугун “Қардошлик ришталарига 
асосланган стратегик шериклик” деб 
таърифланаётган муносабатлар ўзаро 
ишонч муҳитида ҳар соҳада тобора 
мустаҳкамланиб бормоқда. Жумладан, 
ўтган давр мобайнида икки давлат раҳ-
барларининг беш маротаба ташрифи 
амалга оширилди. Хусусан, 2017 ва 
2020 йилларда Президент Шавкат 
Мирзиёевнинг Туркияга ташрифи ва 
Туркия Республикаси Президенти Ре-
жеп Таййип Эрдоғаннинг 2016, 2018 
йиллар ҳамда 2022 йилнинг 29-30 март 
кунлари Ўзбекистонга ташрифи амалга 
оширилди. 

Президент Шавкат Мирзиёев раҳ-
барлигида Ҳаракатлар стратегияси 
доирасида ҳаётга татбиқ этилган ис-
лоҳотлар самараси ҳаммага маълум. 
Давлатимиз раҳбарининг ташаббускор 
ва халқпарвар ташқи сиёсий қарашлари 
туфайли Ўзбекистоннинг халқаро нуфу-

зи янада ошиб, юксалишда давом эт-
моқда. Хусусан, Президент томонидан 
эълон қилинган 2022-2026 йилларга 
мўлжалланган Янги Ўзбекистоннинг 
Тараққиёт стратегияси “Ҳаракатлар 
стратегиясидан – Тараққиёт страте-
гияси сари” тамойили асосида аҳоли 
фаровонлигини янада юксалтириш, 
иқтисод тармоқларини трансформа-
ция қилиш, инсон ҳуқуқлари ва ман-
фаатларини сўзсиз таъминлаш, фаол 
фуқаролик жамиятини шакллантириш 
борасидаги ислоҳотлар узвийлиги ва 
давомийлиги сифатида аҳамиятлидир.

Тараққиёт стратегияси доирасида 
Ўзбекистонда аҳоли жон бошига ялпи 
ички маҳсулот беш йил ичида 1,6 баро-
бар ошиши кўзда тутилган. Шунингдек, 
2030 йилга бориб аҳоли жон бошига 
даромадни 4 минг долларга етказиш 
мақсад қилинган. Мазкур мақсадларга 
эришиш учун барча тармоқларда, ху-
сусан, саноат, машинасозлик, тоғ-кон 
саноати, қишлоқ хўжалиги, энергетика 

соҳаларида юқори ўсиш суръатларига 
эришиш белгиланган.

Таъкидлаш жоизки, сиёсат, иқтисо-
диёт, савдо-сотиқ, транспорт, энергети-
ка, қишлоқ хўжалиги, саноат, хавфсиз-
лик, маданият, ёшлар, таълим, матбуот 
ва инсоний муносабатлар каби соҳа-
лардаги икки томонлама муносабатлар-
нинг чуқурлашиб бораётгани нафақат 
Ўзбекистон ва Туркия халқларининг, 
балки қўшни давлатларнинг ҳам фа-
ровонлиги, тинчлиги ва барқарорлигига 
катта ҳисса қўшишига шубҳа йўқ.

Давлат раҳбарлари ҳамкорлик кўла-
ми кенгайганини ҳисобга олган ҳолда 
икки томонлама муносабатларни янги 
даражага – стратегик шериклик босқи-
чига олиб чиқишга қарор қилдилар.

Ўзбекистон Президенти Шавкат 
Мирзиёев ва Туркия Президенти  Режеп 
Таййип Эрдоған олий даражадаги Стра-
тегик ҳамкорлик кенгашининг иккин-
чи йиғилиши якунлари бўйича Қўшма 
 баёнот имзоладилар.

Бундан ташқари, икки мамлакат 
ҳукуматлари, вазирлик ва идоралари 
даражасида кўп қиррали Ўзбекистон 
– Туркия ҳамкорлигини янада кенгай-
тиришга қаратилган 9 та ҳужжат им-
золанди.

Хусусан, имтиёзли савдо тўғриси-
даги битим, давлат чегаралари орқали 
товарлар ва транспорт воситаларининг 
ўтиши олдиндан ахборот алмашиш 
тўғрисидаги баённома, меҳнат ва банд-
лик соҳасида ҳамкорлик меморандуми, 
қурилиш соҳасида англашув меморан-
думи, соғлиқни сақлаш вазирликлари 
ўртасида 2022-2023 йилларга мўлжал-
ланган Ҳаракатлар режаси ҳамда Ўз-
бекистон Миллий ахборот агентлиги 
билан Туркиянинг “Анадолу” агентлиги 
ўртасида Ҳамкорлик битими имзоланга-
ни икки дўст мамлакат муносабатлари 
юқори даражага кўтарилганидан дало-
лат беради.

Мулоқот жараёнида кейинги йиллар-
да икки давлат ўртасидаги ўзаро товар 

айирбошлаш 2,5 баробарга ўсиб, 3,6 
миллиард доллардан ошгани, қўшма 
корхоналар сони 5 баробарга кўпайиб, 
2 мингдан ортиқни ташкил этаётгани, 
шунингдек, инвестициявий ҳамкорлик 
кўрсаткичлари 70 баробарга ўсгани эъ-
тироф этилди. Ушбу кўрсаткичларни 
янада юқори босқичга олиб чиқиш учун 
ишга солинмаган имкониятлар кўплиги 
таъкидлаб ўтилди.

Хулоса қилиб айтганда, Ўзбекис-
тоннинг хорижий давлатлар, хусусан, 
Туркия Республикаси билан ўзаро стра-
тегик шериклик алоқалари мустаҳкам-
ланиб бораётгани юртимизнинг дунё 
ҳамжамиятида обрў-эътибори янада 
ортиб бораётганини кўрсатмоқда. Икки 
кунлик ташриф доирасида мамлакат 
раҳбарлари ўртасидаги ҳар бир учра-
шув ва мулоқотлар келгусида тили, 
дини, тарихи ва маданияти муштарак 
бўлган икки халқ ўртасида дўстона 
алоқаларни янада ривожлантириш ва 
натижаларга эришишда муҳим қадам 
ҳисобланади.

Шоҳида ШАКИРОВА, 
“Тараққиёт стратегияси”

маркази эксперти.
ЎзА

¤ЗБЕКИСТОН ВА ТУРКИЯ: ЈАРДОШЛИК РИШТАЛАРИГА
АСОСЛАНГАН СТРАТЕГИК ШЕРИКЛИК МУСТАҐКАМЛАНИБ БОРМОЈДА

 М у н о с а б а т
Ўзбекистон ва Туркия 

ўртасидаги дўстлик, қардошлик 
ришталари тарихий аҳамиятга 
эга бўлиб, сиёсат, иқтисодиёт, 
транспорт, савдо-сотиқ, энергетика, 
саноат, қишлоқ хўжали, таълим ва 
маданият каби соҳалардаги ўзаро 
ҳамкорлик алоқалари йилдан-
йилга кенгайиб бормоқда. Икки 
давлат Президентларининг дадил 
ва қатъий саъй-ҳаракати туфайли 
сўнгги беш йил ичида бу алоқалар 
янада ривожланди.



Ўз хонадонида балиқ етиштиришни йўлга қўйган фуқаролар учун 
ер ва мол-мулк солиғи ставкаси 50 фоиз миқдорида белгиланди

3JARAYON“Qishloq hayoti”   l   2022-yil 7-aprel   l   14-son

Солиқ имтиёзи солиқ тўловчи-
ларга нисбатан табақалаштири-
лади, муайян ижтимоий ёки иқти-
содий мақсадни кўзлайди. Улар 
орқали иқтисодий фаолиятнинг 
маълум бир турлари рағбатлан-
тирилади.

Тадбиркорлик субъектларини 
янада қўллаб-қувватлаш, улар фа-
олиятини ривожлантириш мақса-
дида давлатимиз томонидан солиқ 
имтиёзлари берилмоқда. Хусусан, 
Президентимизнинг жорий йил 
13 январдаги “Балиқчилик тар-
моғини янада ривожлантириш-
нинг қўшимча чора-тадбирлари 
тўғрисида”ги қарорига асосан, 1 
февралдан жисмоний шахсларга 
ўзини ўзи банд қилган шахс сифа-
тида ўз хонадонида балиқ етишти-
ришни йўлга қўйишга рухсат бе-
рилди ва ушбу хонадон эгаларига 
ер ва мол-мулк солиғи ставкаси 
50 фоиз миқдорида белгиланди. 

Бундан ташқари, 2022 йил 
21 январдаги “Тўқимачилик ва 

тикув-трикотаж корхоналарида 
чуқур қайта ишлаш ва юқори қў-
шилган қийматли тайёр маҳсу-
лотлар ишлаб чиқаришни ҳамда 
уларнинг экспортини рағбатланти-
риш чора-тадбирлари тўғрисида”-
ги фармонга асосан, 2022 йил 1 
февралдан 2025 йил 1 январгача 
бўялган мато, бўялган газлама 
ва тайёр тикув-трикотаж маҳ-
сулотларини реализациясидан 
тушган умумий тушумида ушбу 
маҳсулотларнинг камида 80 фои-
зини экспорт қилган корхоналарга 
ижтимоий солиқни 1 фоиз миқдор-
даги солиқ ставкаси бўйича тўлаш 
ҳамда солиқ органларини хабар-
дор қилган ҳолда уч йил муддат-
гача юридик шахслардан олина-
диган мол-мулк солиғи тўловини 
кечиктириш ҳуқуқи берилади. Бу 
эса ўз ўрнида, соҳани ривож-
лантириш ҳамда тадбиркорлик 
субъектининг меҳнат самарадор-
лигини оширишга хизмат қилади. 

Ўзбекистон Республикаси 

Президентининг 2022 йил 27 
январдаги “Хизматлар соҳасини 
ривожлантиришга оид қўшим-
ча чора-тадбирлар тўғрисида”-
ги қарорига асосан, 2022 йил 1 
апрелдан 2025 йил 1 январга 
қадар чакана савдо ва умумий 
овқатланиш, меҳмонхона (жой-
лаштириш) хизматлари, автотран-
спортда йўловчи ва юк ташиш, 
транспорт воситаларини таъ-
мирлаш ва уларга техник хизмат 
кўрсатиш, компьютер хизматлари, 
маиший техникани таъмирлаш, 
агро ва ветеринария хизматлари-
ни кўрсатувчи ҳамда кўнгилочар 
масканларда хизматлар кўрса-
тувчи тадбиркорлик субъектлари 
учун ижтимоий солиқ ставкаси 1 
фоиз этиб белгиланди. Шунин-
гдек, 2022 йил 1 январдан 2027 
йил 1 январга қадар меҳмонхона 
(жойлаштириш воситалари) ва 
майдони 5 минг квадрат метрдан 
юқори бўлган савдо комплекслари 
бўйича ер солиғи ва мол-мулкига 

солинадиган солиқ ставкалари-
ни 90 фоизга камайтириш кўзда 
тутилган. 

Амалга оширилаётган ислоҳот-
лар кенг қамровли бўлиб, нафақат 
тадбиркорлар, балки, жисмоний 
шахсларнинг манфаатлари кўзда 
тутилган. Жумладан, Президенти-
мизнинг 2022 йил 28 январдаги 
“2022-2026 йилларга мўлжаллан-
ган янги Ўзбекистоннинг тараққиёт 
стратегияси тўғрисида”ги фармо-
нига асосан 1 апрелдан бошлаб 
нодавлат мактабгача таълим 
ташкилотлари ва мактаблар-
га фарзандларини юбораётган 
ота-оналарнинг ойига 3 миллион 
сўмгача бўлган тўловлари да-
ромад солиғидан озод этилиши 
белгилаб қўйилди. 

Қолаверса, 2023 йилдан қў-
шилган қиймат солиғи ставкаси 
12 фоизгача ҳамда банк, молия 
ва телекоммуникация каби тад-
биркорлик йўналишларида фой-
да солиғи ставкаси 15 фоизгача 

туширилиши, Қорақалпоғистон 
Республикасининг Мўйноқ тумани 
учун махсус солиқ ставкаларини 
ўрнатиш тажрибаси асосида ша-
роити “оғир” бўлган туманларда 
тадбиркорликни ривожлантириш 
учун қўшимча қулайликлар яра-
тиш ишлари давом эттирилиши 
белгиланди.

Таъкидлаб ўтиш жоизки, бе-
восита давлатимиз раҳбари то-
монидан илгари сурилаётган ис-
лоҳотлар, берилаётган имтиёзлар, 
уларнинг ҳар бир жабҳани тенг 
қўллаб-қувватлаган ҳолда қамраб 
олиниши, том маънода эркин 
фуқаролик жамиятини ривожлан-
тириш орқали халқпарвар давлат 
барпо этиш, инсон қадр-қиммати 
ва унинг қонуний манфаатларини 
таъминлашга қаратилган.

Дилдора ТОШПЎЛАТОВА,
Йирик солиқ тўловчилар 

бўйича ҳудудлараро 
давлат солиқ инспекцияси 

бош инспектори.

Давлат томонидан солиқ тўловчиларга берилган 
енгилликлар, солиқлар миқдорини камайтириш, солиқ 
тўлаш шартини енгиллаштириш ёки солиқдан тўла 
озод қилиш солиқ имтиёзининг хусусияти ҳисобланади. 
Солиқ имтиёзи солиқ ундириладиган даромад 
турларини қисқартириб, умумий камайтирилган 
даромаддан солиқ олиш, солиқ олинмайдиган 
минимал даромадни белгилаш, солиқ ставкаларини 
камайтириш, солиқни тўлаб бўлиш муддатини қулай 
қилиш орқали амалга оширилади.

ХАЛ¯ПАРВАР ДАВЛАТ БАРПО ЭТИШ САРИ

ДАДИЛ ДАДИЛ ¯̄АДАМЛАРАДАМЛАР

“AF BO’STONLIQ NON” МЧЖ (СТИР 306501391) устав 
жамғармаси 2 503 741 624 сўмдан 132 413 603 сўм 60 тийинга 
камайтирилаётганлигини маълум қилади. Талаблар Тошкент 
вилояти Бўстонлиқ тумани Ғазалкент шаҳри Т. Малик кўчаси 
6-уй манзили бўйича юборилиши мумкин.

Тошкент вилояти Чирчиқ шаҳри 8-кичик ноҳия 
67-уй 69-хонадон эгаси Тоғаев Эркин Холбоевич номига бе-
рилган уй кадастр ҳужжатлари йўқолганлиги сабабли бекор 
қилинади.

(Боши 1-саҳифада) 
– Ишлаб чиқарилаётган ун экспортга йўналтирилади, 

– дейди корхона раҳбари Шаҳзод Мардибоев. – Шунинг-
дек, 5 минг тоннадан 10 минг тонна буғдой сақлашга 
мўлжалланган 2 та элеватор металл сиғими қурилиш 
ишларини ҳам бошлаб юборганмиз. Йил охиригача 
уларни ишга тушириш ва янги иш ўринлари яратишни 
режалаштирганмиз.

Мазкур ғаллачилик кластерида замонавий жиҳоз-
ларга эга лаборатория мавжуд бўлиб, у ерда қабул 
қилинаётган буғдойларнинг сифат кўрсаткичлари замо-
навий лаборатория жиҳозлари ва ўлчов воситаларида 
аниқланади. Донни қабул қилиш жараёнларида лабо-
ратория таҳлилларининг тўғри ва холисона, шаффоф 
ўтказилиши, чегирмаларнинг асоссиз қўлланилиши-
нинг олдини олиш агроинспекциянинг вилоят ва туман 
бўлимлари ходимлари томонидан мунтазам назорат 
қилиб борилади.

ОАВ вакиллари 
Іаллачилик кластерида

Пресс-тур давомида иштирокчилар “Динамик элек-
троник” МЧЖ кластери лабораториясида таҳлил қилиш 
жараёнларига бевосита гувоҳ бўлишди. Жумладан, 
истеъмолчиларга сифатли ун маҳсулотларини етказиб 
бериш мақсадида корхонада ҳар бир жараён лаборато-
рия таҳлиллари орқали кузатиб борилади. Бунда уннинг 
сифат кўрсаткичлари, намлиги, клейкавина миқдори, 
белгиланган элаклардаги қолдиқ миқдори аниқланиб, 
назорат қилинади ва бу кўрсаткичлар лаборатория 
журналларида қайд қилиб борилади. 

– Таҳлиллар жараёнида фойдаланиладиган лабо-
ратория ўлчов воситалари сифатли ва соз ҳолатда, 
белгиланган талабга жавоб бериши керак, – дейди 
“Ўзагроинспекция” вилоят бошқармаси бош инспекто-
ри Улуғбек Юсупов. – Жумладан, тарозилар, намлик 
қуритиш шкафи, клейкавина ўлчов воситаси, лабора-
тория элаклари, пуркалар ва лаборатория гигрометрик 
психрометрлари ҳамда корхона автомобиль тарозилари 
Ўзбекистон метрология институтининг вилоят филиа-
ли томонидан метрология текширувидан ўтказилиб, 
қиёслов сертификатлари билан таъминланган бўлиши 
лозим. Корхона лабораториясидаги жиҳозлар ушбу 
талабларга жавоб беради.

Пресс-тур якунида матбуот анжумани ҳам ташкил 
этилди. Унда жорий йилнинг ўтган даврига қадар амал-
га оширилган ишлар хусусида инспекциянинг вилоят 
бошқармаси бошлиғи ўринбосари Фарҳод Убайдуллаев 
йиғилганларга маълумот берди. Таъкидланганидек, инс-
пекция вилоят бошқармаси томонидан жорий йилнинг 
январь-март ойлари давомида 162 та текширишлар 
ўтказилиб, 1216 та таъсир чоралар қўлланилди. Қонун-
бузилишлари ва унинг келиб чиқиш сабаблари бунга 
имкон берган шарт-шароитларини бартараф этиш, те-
гишли чора-тадбирлар белгилаш борасида мутасадди 
ташкилот ва корхона раҳбарлари номига 40 та тақдим-
нома киритилиб, бажарилиши мажбурий бўлган 1004 
та ёзма кўрсатмалар берилди, 445 нафар шахс расман 
огоҳлантирилди ҳамда 111 нафар мансабдор шахс ва 
фуқароларга нисбатан маъмурий жавобгарлик чоралари 
кўрилди. Шундан 61 таси қонуний қарор қабул қилиш 
учун ҳуқуқни муҳофаза қилувчи органларга юборилди.

Таҳлил этилса, қонунбузилишлар аксарияти чорва-
чиликда наслчилик ишини назорат қилиш, қишлоқ хў-
жалиги, мелиорация ва йўл-қурилиш техникаси ҳолат-
лари, агротехник тадбирларнинг ўтказилиши ҳамда 
қишлоқ хўжалигига мўлжалланган сув ресурсларидан 
фойдаланиш соҳаларига тўғри келади. Бу борада қо-
нунчилик талабларига риоя этилиши юзасидан назорат 
тадбирлари олиб борилмоқда. Шунингдек, тарғибот ва 
тушунтириш ишлари ҳам ўтказиб келинмоқда. 

Матбуот анжумани давомида инспекция вилоят 
бошқармаси катта инспектори Алиқул Бабамуротов 
ғаллачилик кластерлари ва давлат тасарруфидаги ун 
заводларида дон қабул қилиш, лаборатория таҳлил-
лари шаффофлигини таъминлаш борасида назорат 
тадбирлари бўйича батафсил маълумот бериб ўтди.

Зулфия БОБОЕВА, 
“Ўзагроинспекция”нинг Навоий вилояти

бошқармаси матбуот хизмати раҳбари.

Яқингинада бошоқли дон экин-
ларининг 23 гектарига ёмғирлатиб 
суғоришни жорий қилган “Насиба 
бону боғи роҳати” фермер хўжали-
гида бу янгиликнинг самараси дарров 
кўринганидан хўжалик меҳнат аҳли 
ҳайрон қолди. Яхши ривожланмай 
турган будойзорга дарҳол минерал 
ўғитлар аралашмаси сувга аралашти-
рилиб, ёмғирлатиб суғориш усулида 
пуркалгач, ғалла майсалари кўм-кўк 

тусга кирди. Фермер Насиба Абду-
раҳмонованинг айтишига қараганда 
ёмғирлатиб суғоришнинг шарофати 
билан бу йил ҳосилдорлик гектар 
бошига ўтган йилга қараганда 35 
центнерга ошар экан.

– Туманда сув тежовчи технологи-
яларни ўрнатиш бўйича фермерлар 
ўз таклифлари билан чиқмоқда, – 
дей ди Сирдарё-Сўх ирригация тизим-
лари ҳавза бошқармасига қарашли 

Бешариқ тумани ирригация бўлими 
бошлиғи Зайниддин Маҳаммадди-
нов. – 800 гектар ерга томчилатиб 
суғориш технологиясини ўрнатиш 
бўйича режа тузган эдик, шундан 700 
гектари бажарилиш арафасида. 100 
гектар ғаллазорга ёмғирлатиб суғо-
риш технологиясини ўрнатиш режаси 
130 гектарга ошириб бажарилаяпти.

Ҳамиджон БУРҲОНОВ,
“Qishloq hayoti” мухбири.

ФАРўОНА ВИЛОЯТИ

НАМАНГАН ВИЛОЯТИ

ЎМўИРЛАТИБ СУўОРИШНИНГ 
НАФИ ДАРРОВ К¤РИНДИ

Бешариқ туманида бу йил сув тежовчи технологияларнинг пахтачилик ва ғаллачиликда кенг 
қўлланилаётгани фермерларнинг бу соҳада тажриба тўплаётганидан дарак бермоқда.

 Эълонлар

Шу мақсадда  вилоятда жорий 
йил ҳосили учун 75 минг 356 гектар 
ерга чигитнинг иқлим шароитига 
мос, эртапишар навлар экили-
ши юзасидан баҳорги агротехник 
тадбирлар амалга оширилаяпти. 
Мазкур агротехник тадбирларни ўз 
вақтида, сифатли ва қисқа муддат-
ларда якунлаш юзасидан инспек-
циянинг соҳавий инспекторлари 
томонидан назорат тадбирлари 
ўтказилмоқда.

Жорий қишлоқ хўжалик мав-
сумида самарқандлик деҳқонлар 
чигитнинг қатор маҳаллий иқлим 
шароитига мос, эртапишар навла-

САМАРҚАНДДА ЧИГИТ ЭКИШ АВЖИДА

рини экишни режалаштирган. Ана 
шу мақсадда 159 та ер тайёрлаш 
ва экиш отрядлари ташкил этил-
ди. Мавсум давомида 433 та ҳай-
дов, 1612 та чопиқ тракторлари, 
10 минг 850 дона тишли борона, 
319 та чизел, 150 дона ер текисла-
гич, 962 та чигит экиш сеялкалари, 
шундан 199 дона юқори унумдор 
сеялкалардан самарали фойда-
ланилмоқда. Бундан ташқари, жо-
рий хўжалик йилида чигит экиш 
мавсумида минерал ўғит ташиш 
учун 879 дона ва ёқилғи мойлаш 
материалларни етказиб беради-
ган 116 дона кўчма агрегатлар 

иштирок этиши режалаштирилган. 
Пахтадан мўл ҳосил етиштириш 
юзасидан сифатли уруғлик чигит 
тайёрланишига алоҳида эътибор 
қаратилди. Шу мақсадда 5 минг 
671 тонна уруғлик чигит тайёр-
ланди. Мавсумни қисқа муддатда 
ва сифатли ўтказиш мақсадида 

уруғлик чигит кимёвий воситалар 
билан дориланган ҳолда тайёрлан-
ди. Шунингдек, пахта тўқимачилик 
кластерлари ва кооперациялар 
томонидан 65 та чигит тарқатиш 
шохобчалари мавсумга шай ҳо-
латга келтирилди. Жорий йил ҳо-
сили учун пухта замин ҳозирлаш 

борасида 915 та чигит ивитиш хан-
дақлари, 966 та тагликлар, 304 та 
махсус идишлар, 124 та тарози ва 
бошқа зарурий жиҳозлар билан 
таъминланган.

Инспекциянинг Самарқанд ви-
лояти бошқармаси ва туманлар бў-
лимлари томонидан баҳорги агро-
техник тадбирларга тайёргарлик 
ишлари, мавсум давомида ишти-
рок этадиган барча турдаги қишлоқ 
хўжалиги техника воситаларининг 
техник ҳолати кўздан кечирилиб, 
тегишли сертификатлар берилган.

Ҳозирда 22 минг гектардан ор-
тиқ ер майдонига чигит экилган 
бўлиб, бир кунда ўртача 8 минг 
гектардан зиёд ер майдонига ба-
рака уруғи қадалмоқда.

Даврон АЧИЛОВ,
“Ўзагроинспекция”нинг 

Самарқанд вилояти 
бошқармаси бошлиғи.

Ўзбекистон Республикаси Вазирлар Маҳкамаси 
ҳузуридаги Агросаноат мажмуи устидан назорат қилиш 
инспекциясининг Самарқанд вилояти бошқармаси ва 
туманлар бўлимлари  томонидан юклатилган вазифалар 
ижросини таъминлаш чоралари кўрилмоқда.

Тарихдан маълумки, дини-
мизнинг мана шу кўрсатмасига 
амал қилган мусулмонлар дои-
мо бахт ва саодатда яшаганлар, 
тинч-тотув ҳаёт кечирганлар. 
Ислом дини инсонларни доимо 
бир-бирлари билан яхши муо-
малада бўлишга буюрар экан, 
уларнинг муомалалари беғараз 
бўлиши учун ўзаро муносабат-
лари ҳам самимий бўлиши ло-
зимлигини таъкидлайди. Зеро, 
инсон табиатан киришимли қи-
либ яратилган, яъни у жамият-
дан ажралиб, алоҳида яшай 
олмайди. Шундай экан, мўмин 
киши диний ва дунёвий ишла-
рини тўғри йўлга қўйишда солиҳ 
дўсту ёрларни танлаши лозим. 
Ҳар бир мўмин инсон айниқса, 
ота-она ва устозлар бу борада 
орқамиздан бизларга эргашиб, 
тақлид қилиб ўсиб келаётган 
ёш авлодларимизга ўрнак ва 
намуна бўлишимиз керак. Пай-
ғамбаримиз саллолоҳу алайҳи 
васаллам муборак ҳадиси ша-
рифларида бу борада даври 
қиёматгача келадиган барча 
умматларига ҳам дунё, ҳам охи-
ратимиз учун энг керакли мубо-
рак сўзни марҳамат қиладилар: 
“Бир-бирларингизга биродар 
бўлмагунингизча, мўмин бўлмай-
сизлар, мўмин бўлмагунингизча, 
жаннатга кира олмайсизлар”(И-
мом Муслим ривоятлари). Агар 
бу дўстлик Аллоҳ учун бўлса, у 
яна ҳам мустаҳкам бўлади, чун-
ки Аллоҳ розилиги учун бўлган 
дўстликка ҳеч қандай дунёвий 
ғараз аралашмайди. Бошқача 
қилиб айтганда, дунёвий ишлар 
юзасидан сен-менга бориб қол-

ган тақдирда ҳам, уларнинг дўст-
лигига путур етмайди. Шунинг 
учун ҳам динимизда Аллоҳ учун 
дўстлашиш тарғиб қилиниб, бун-
га катта ажру мукофотлар ваъда 
қилинган. Абу Дардо разиял-
лоҳу анҳудан ривоят қилинади: 
Расулуллоҳ саллаллоҳу алайҳи 
васаллам айтдилар: “Аршнинг 
атрофида нурдан бўлган мин-
барлар бор. Ушбу минбарларда 
либослари нур, юзлари нур бўл-
ган бир қавм бўладилар. Улар 
пайғамбар ҳам, шаҳидлар ҳам 
эмаслар. Уларга пайғамбар ва 
шуҳадолар ҳавас қиладилар”. 
Шунда саҳобалар: “Бизга уларни 
тавсифлаб беринг, Ё Расулул-
лоҳ”, дедилар. Шунда  Расули-
миз алайҳиссалом: “Улар Аллоҳ 
йўлида бир-бирларига муҳаббат 
қилувчилар, Аллоҳ йўлида бир-
га ўтурувчилар, Аллоҳ йўлида 
бир-бирларини зиёрат қилувчи-
лар”, дея  марҳамат қилдилар 
(Имом Муслим ривоятлари).

Бизлар бугунги кунда бир-би-
римизга ёмонлик қилиб қўйсак, 
кечирасиз, деб айтишга ҳам 
ботина олмаймиз. Аслида, узр 
сўраш юқори савиядаги мада-
ният ҳамда олий фазилатли 
хулқлардандир. Қолаверса, Ис-
лом динида, ирқий камситиш ёки 
миллат ажратиш, инсон зотини 
таҳқирлаш қораланган. Инсон 
қайси миллат ва ирқдан бўлма-
син, унга нисбатан камситиш 
маънавий қашшоқликдир. 

Муҳаммадшокир
БОБОХЎЖАЕВ,

Норин туманидаги “Умархўжа 
эшон” жомеъ масжиди

имом хатиби.

“БИР-БИРЛАРИНГИЗГА 
БИРОДАР Б¤ЛМАГУНИНГИЗЧА, 

М¤МИН Б¤ЛМАЙСИЗЛАР...”
Муқаддас Ислом динимиз инсонларни доимо тинч-

тотув, ҳамжиҳат, кечиримли, бир-биримизга дўст ва 
биродар бўлиб ҳаёт кечиришга буюради.

7-8 май кунлари “Бойсун баҳори” 
халқаро фольклор фестивали бўлиб ўтади

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-447. 1789 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50.
Факс – (0-371) 233-09-93.
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 18.40

Таҳрир ҳайъати:
Жамшид ХЎЖАЕВ, Шавкат ҲАМРОЕВ,
Шуҳрат ТЕШАЕВ, Муҳаммаджон ТОШБОЛТАЕВ,
Актам ХАИТОВ, Маҳмуд ТОИР,
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

 9 апрель – Амир Темур таваллуди куни
Ўзбекистон Журналистлари ижодий 

уюшмаси Сирдарё вилояти бўлими 
жиззахлик ҳамкасблари билан 
ҳамкорликда медиатур ўтказди.  
Медиатур давомида вилоятнинг 
Бахмал туманидаги “Узунбулоқ сув 
тозалаш иншооти” сувни қайтадан 
фильтрлаш корхонасига ҳамда 
“BMB OPERA ZAFFERANO” заъфарон 
гулини етиштириш плантациясига 
ташриф буюрилиб, ишлаб чиқариш 
жараёнлари ўрганилди.

 Эълонлар

СОҲИБҚИРОН
КИТОБ ЁЗГАНМИ? 

Мазкур шоҳ асар олти асрдан бери 
дунё жамоатчилиги эътиборини тортиб 
келмоқда. Айни пайтда унинг турли қўлёз-
ма нусхалари ва таржималари дунёнинг 
турли нуқталарида, бир қатор нуфузли 
кутубхона, музейлар ва шахсий тўплам-
ларда сақланмоқда. Кўплаб таниқли олим-
лар “Темур тузуклари” устида тадқиқотлар 
олиб боришган. 

Ўтган давр ичида мазкур асар Амир 
Темур томонидан ёзилмаган, унинг ва-
фотидан анча кейин яратилган, деган 
тахминлар ҳам илгари сурилди. Аммо, 
асарнинг тили ва услуби, панд-насиҳат-
ларнинг Амир Темур сийратига мослиги, 
чуқур идрок, ўткир зеҳн ва донишманд-
лик билан ёзилгани, асардаги воқеалар 
соҳибқирон ҳаёти ҳақида ҳикоя қилувчи 
бир қатор ишончли манбалар (Низомид-
дин Шомийнинг “Зафарнома”си, Шара-
фиддин Али Яздийнинг “Зафарнома”си, 
Ибн Арабшоҳнинг “Ажойиб ат-тақдур фи 
ахбори Таймур” асари ва ҳоказо)даги маъ-
лумотларга мос келиши ва бошқа бир 
қатор тарихий фактлар асар бевосита 
Амир Темур томонидан ёзилганини тас-
диқлайди. 

Тарихий маълумотларга кўра, асар 
даставвал Амир Темурнинг она тили –
эски ўзбек тилида ёзилган. Шарафид-
дин Али Яздий ҳам юқорида номи тилга 
олинган асарида Амир Темур даврида 
унинг ҳаётидаги муҳим воқеаларни ўз 
ичига олган туркий ва форсий асарлар 
мавжуд бўлганини айтади. Шу пайтга қа-
дар Амир Темур фаолияти ҳақида унинг 

Буюк давлат арбоби Амир Темур (1336-1405) ўзининг ўткир ақл-заковати, 
ноёб етакчилик қобилияти, ҳарбий маҳорати билан жаҳон тарихида муносиб 
ўрин тутади. Саркарданинг ҳаёт йўли, давлат бошқаруви, ўз фаолияти 
давомида эришган муваффақиятлари бир қатор тарихий асарларда, 
жумладан, "Темур тузуклари” китобида ҳам яққол аксини топган.

“ТЕМУР ТУЗУКЛАРИ”НИНГ
ҳаётлигида битилган туркий тилдаги асар 
бизгача етиб келмаганидан, бу ўринда 
сўз “Темур тузуклари” ҳақида бораётгани 
тахмин қилиш мумкин.

Ушбу китоб асрлар давомида бир қа-
тор ҳукмдорлар учун дастуриламал ва-
зифасини ўтаган. Эҳтимол, Заҳириддин 
Муҳаммад Бобур “Бобурнома”, Абулғози 
Баҳодурхон “Шажари турк” сингари асар-
ларини ёзишларига ҳам айнан соҳибқи-
роннинг мазкур “Тузуклар”и туртки берган 
бўлиши мумкин. Аммо, афсуски, асар-
нинг туркий тилда битилган илк қўлёзма-
си ҳанузгача топилгани йўқ. Бу дурдона 
асар топилганида, тарихимизнинг бизга 
маълум бўлмаган саҳифалари очили-
ши баробарида, ўзбек мумтоз адабиёти 
ҳам яна бир гўзал дурдона билан бойиган 
бўлар эди.

ЯМАНДАН ТОПИЛГАН
“ТУЗУКЛАР”

Бугун бизгача етиб келган хилма-хил 
қўлёзмалар ҳажми, таркиби, услуби 
нуқтаи назаридан бир-биридан фарқла-
нади. Бизга етиб келган қўлёзмалар-
нинг энг қадимгиси XVII асрга мансуб 
бўлиб, у Бобурийлар ҳукмронлиги дав-
рида, Ҳиндистонда кўчирилган. Китоб 
муқаддимасида битилишича, Аграда 
 Бобурийлар саройида хизмат қилган 
шоир ва таржимон Абу Толиб ал-Ҳу-
сайний ал-Оризий ат-Турбатий Маккаи 
мукаррамада ҳаж амалларини бажа-
риб, ортга қайтаётганида Яман ҳукмдори 
Жаъфар Пошонинг кутубхонасида тур-
кий тилда битилган бир ноёб қўлёзмага 
дуч келади. Таржимоннинг ёзишича, бу 

асарда Соҳибқирон Амир Темурнинг етти 
ёшдан етмиш ёшгача бўлган даврида бо-
шидан кечирган саргузаштлари, давлат 
бошқаруви усуллари, вазир ва амирлари, 
фарзандларига ҳукмронлик борасида 
берган маслаҳатлари ва йўл-йўриқлари 
ўрин олган. 

Ат-Турбатий бу бебаҳо қўлёзмани ўзи 
билан олиб келган ва уни секин- асталик 
билан форсий тилга таржима қила 
 бошлаган. 1637 йилда асар таржимасини 
тўла-тўкис битказиб, уни Бобурий ҳукмдор 
Шоҳжаҳонга (1628-1659) туҳфа этган.

Шоҳжаҳон асар билан танишиб чиққач, 
ундаги воқеаларни Шарафиддин Али Яз-
дийнинг “Зафарномаси” билан таққослаб 
чиқишни Декан музофоти фавждори 
Муҳаммад Афзал Бухорийга топшириб, 
хаттот ва муаррихлар ўзларидан қўшган 
ортиқча тафсилотларин ўчириб ташлашни 
буюради.

Мазкур асарнинг шу пайтгача етиб 
келган барча қўлёзма ва тошбосма нус-
халари учун айнан Абу Толиб ал-Ҳусайний 
ат-Турбатийнинг таржимаси асос бўлиб 
хизмат қилган. 

ҚАЙТА-ҚАЙТА
ЎГИРИЛГАН

Марказий Осиёда ҳукм сурган хонлик-
лар даврида ҳам бу асарга жуда катта 
қизиқиш билдирилган. Шу боис, мазкур 
асарнинг форсча қўлёзмаси бир неча бор 
кўчирилган. Асли ўзбек тилида битилган 
бу асарни тақдир тақозоси билан яна шу 
тилга таржима қилишга эҳтиёж туғилган. 
Сўнгги икки аср давомида “Темур тузукла-
ри” бир неча бор тилимизга ўгирилган. 

1836 йилда Қўқон хони Муҳаммад Алихон 
(1822-1841)нинг буйруғига кўра, Хўжанд 
қозиси Набижон Маҳдум Ҳотиф мазкур 
асарни қисман таржима қилган. 1856-1857 
йилларда Хива хонлигида мазкур асарни 
Муҳаммад Юсуф Рожий қисқартирилган 
ҳолда ўзбекчалаштирган. Орадан бир йил 
ўтиб, Хивада яна бир таржимон Паҳлавон 
Ниёз Девон – Комил Хоразмий асар асо-
сида, Муҳаммад Ризо Огаҳий тавсиясига 
кўра, янги асар яратган. Мазкур асарлар-
нинг қўлёмалари бугунги кунда Россия 
Фанлар академияси Шарқ қўлёзмалари 
институтида сақланмоқда. 

1967 йил таниқли аллома Алихонтўра 
Соғуний (1885-1976) асарнинг Ўрта Осиё 
ва Қозоғистон мусулмонлари бош идора-
сининг кутубхонасида сақланаётган фор-
сий қўлёзмасидан ўзбек тилига таржима 
қилиб, унинг бир қисмини «Гулистон» 
журналида эълон қилган. 

Истиқлол йилларида Амир Темур 
шахсига бўлга муносабат тубдан ўзгар-
ди. 1996 йилда буюк саркарданинг 660 
йиллиги халқаро миқёсда кенг нишонлан-
ди. Тошкент, Самарқанд ва Шаҳрисабз 
шаҳарларида Амир Темурга муҳташам 
ҳайкаллар ўрнатилди. Ўзбекистонда улуғ 
саркарда номи билан аталадиган “Амир 
Темур ордени” таъсис этилди. Буларнинг 
бари ўзбек халқининг буюк Соҳибқиронга 
бўлган сўнмас эҳтироми намунаси бўлди. 

“Темур тузуклари” бир неча бор нашр 
қилинди. Асарнинг турли факсимиле нус-
халари ҳам ўқувчилар эътиборига ҳавола 
этилди.

Рустам ЖАББОРОВ.
ЎзА

ОЛТИ АСРЛИК САЁҲАТИ

Туманда ер майдонла-
рининг ҳақиқий эгаларига 
берилиши қишлоқ одамлари 
ҳаётининг тубдан яхшилани-
шига хизмат қилаётир. Узун-
булоқ Зарафшон дарёсидан 
тўйинади. Ушбу иншоот 65 
гектар майдонни эгаллаган 
бўлиб, Жиззах шаҳри, Шароф 
Рашидов, Дўстлик, Пахтакор, 
Мирзачўл туманлари аҳоли-
сини сув билан таъминлайди. 
Иншоотда иккита катта ҳовуз 
бўлиб, ҳар бирида 30 минг 
кубдан, жами 60 минг куб сув 
сақланиб, фильтр бўлимига 
ўтказилади ва 3 та катта на-
сос орқали таҳлил учун 
лабораторияга юборила-
ди. Барча жараёнларни 
ўз кўзимиз билан кузатиб, 
сувни тоза ҳолатга келти-
риш ҳам жуда катта ма-
шаққатлигини, унинг ҳар 
томчисини асраб-авай-
лаш барчамизнинг бурчимиз 
эканлигини яна бир бор ҳис 
этдик.

Сафаримиз давомида ту-
маннинг “Узунбулоқ” ҚФЙ ҳу-
дудида барпо этилган “BMB 
OPERA ZAFFERANO” Ўзбекис-
тон-Италия қўшма корхона-
сининг заъфарон плантаци-
ясига йўл олдик. Плантация 
200 гектар майдонни эгал-
лар, Италиядан келтирилган 
“Сrocus sativus” навли заъ-
фарон етиштирилар экан. 
Корхона 2020 йилда Италия 
корхоналари билан ҳамкор-
ликда очилган бўлиб, Эрондан 
кейин иккинчи ўринда турувчи 
катта плантация ҳисобланади. 
Ўсимлик ҳақида янаям кўпроқ 
билиш мақсадида корхона ди-
ректори ўринбосари Нурғулом 
 Исломовга юзландик.

– Заъфарон пиёз тугун-
чакли ўсимлик бўлиб, экиш 
жараёнида қўл меҳнатидан 
фойдаланилади, – дейди у. 
– Шу боисдан экиш даврида 
мавсумий ишчилар ёлланади. 
Заъфарон кўп йиллик ўсимлик 
бўлиб, 7-8 йил ҳосил беради. 
Даставвал бу ўсимлик Ўрта 
Осиё ерларида ёввойи ҳол-
да пайдо бўлган. Буюк олим 
Ибн Синонинг “Тиб қонунла-
ри” китобида ҳам юз дардга 
даъво эканлиги қайд этилган. 
Юртимизга келган испаниялик 
элчилар тажриба мақсадида ўз 
юртларига олиб бориб текши-

ришганда қадри олтинга тенг 
эканлигини аниқлашган. Ўсим-
ликда иммунитетни оширувчи 
ва кўп касалликларнинг олди-
ни олувчи хусусиятлар борли-
гини аниқлашган. Заъфарон-
нинг фойдали жиҳатлари кўп 
эканлигини билганимиздан 
сўнг кузатув кенгаши раиси 
Бекзод Маматқулов Италияга 
борди ва ушбу маҳсулотга та-
лаб юқори эканлигини билди. 
Шундан сўнг Италиядаги бир 
неча плантацияларга бориб, 
улар билан шартномалар 
тузиб, юртимизнинг тупроқ 
анализлари, сув анализлари 

текширилиб кўрилганда айнан 
Бахмал туманининг ерлари шу 
маҳсулотни ўстиришга  жудаям 
мос эканлиги аниқланди. 2020 
йил Италиядан заъфарон 
пиёз бошлари келтирилиб, 
бош ланишига 54 гектар май-
донга экилди. Маҳсулот Ита-
лиянинг лабораторияларида 
текширилганида энг юқори 
олий тоифали заъфарон си-
фатида биринчи категорияга 
эга бўлди. Плантацияни 2 минг 
гектардан ошириш, йилига 
20 тоннадан ортиқ маҳсулот 
етиштиришни мақсад қилган-
миз. Ҳозирча маҳсулотимизни 
Араб давлатларига, Италияга 
экспорт қилдик, Корея давла-
ти билан экспорт шартномаси 
имзоладик. Эндиликда Италия 
бозори орқали бошқа давлат-
ларга ҳам маҳсулотимизни 
экспорт қилиш мақсадида-
миз. Заъфарондан турли хил 
доривор маҳсулотлар тайёр-
ланяпти. Айнан бу бўйича Гер-
мания ва Италиянинг тадқиқот 
марказлари иш олиб бораяпти.

Суҳбатимиз жараёнида шу 
нарса маълум бўлдики, сара-
тон касаллигининг олдини 
олишда заъфарон ўсимлиги-
нинг нечоғлик фойдали экан-
лиги тадқиқотлар жараёнида 
аниқланган. Бундан ташқари, 
Европа давлатларида озиқ-
овқат тайёрланишида жуда 
кўп фойдаланилар экан.

Хуршида НИШОНОВА

ЗАЪФАРОН 
ЖУРНАЛИСТЛАР 

НИГОҐИДА

Ўзбекистон Миллий университети томонидан 2007 йилда 
Миноворов Отабек Шоазимович номига берилган бакалавр дипломи 
йўқолганлиги муносабати билан бекор ҳисобланади.

Тошкент Давлат Юридик институти томонидан 20009 йилда 
Миноворов Отабек Шоазимович  номига 038212 рақам билан бе-
рилган Магистр дипломи йўқолганлиги муносабати билан бекор 
ҳисобланади.

Миллий қадрият ва бой номод-
дий маданий бойликларимиз кенг 
тараннум этиладиган фестиваль жо-
рий йилдан Янги Ўзбекистонга мос 
янгича қиёфада бўй кўрсатмоқда. 
Зеро, миллатимизнинг орзу-интилиш 
ва эзгу тилакларини ўзида мужассам 
этган боқий дурдоналаримиз ҳами-
ша халқимизга маънавий куч-қудрат 
улашиб келган. Турли синовларни 
мардонавор енгиб ўтишга ундаган. 
Доно аждодларимиз онгу-шуурида 
меҳр-муҳаббат, сабру-қаноат, вафо, 
дўстлик ва аҳиллик сингари улуғ 
фазилатларни уйғотган, ўзлигини 
англашга даъват этган. Халқ оғзаки 
ижодимизда зулм ўрнини адолат 
эгаллаши, ботилдан ҳақнинг, қўрқоқ-
ликдан жасоратнинг қўли баланд 
келиши, ёлғондан ростгўйликнинг 
умри узоқ бўлиши бежиз баралла 
куйланмаган. 

Кўҳна Бойсуннинг яшил кенгли-
кларида ҳар йили ана шундай буюк 
ўзлигимиз тараннум этилган мазкур 
тадбирга эндиликда халқаро фольк-
лор фестивали мақоми берилиб, 
ҳар икки йилда бир марта ташкил 
этиладиган, сўлим табиат қўйнида 
нафақат миллий балки, дунё халқла-
рининг энг жозибадор оғзаки ва но-

моддий мероси намойиш қилинади-
ган бўлди. Бундай эзгу ташаббус 
сўнгги йилларда мамлакатимизда 
номоддий маданий мероснинг на-
фис намуналарини муҳофаза қилиб, 
ривожлантиришга, миллий анъа-
наларимизни асраб-авайлаб, ёш 
авлоднинг фольклор санъатимизга 
бўлган қизиқишини янада оширишга 
қаратилаётган юксак эътиборнинг 
амалдаги ифодасидир. 

Истиқлолнинг илк йилларида ўт-
казилиб, кейин унутилаёзган “Бой-
сун баҳори”нинг Президентимиз та-
шаббуси билан қайта тиклангани, 
мамлакатимизда халқаро бахши-
чилик фестивалини ўтказиш йўл-
га қўйилгани, жойларда бахшилар 
мактаблари ташкил этилгани бунга 
яққол мисолдир. Фестивалнинг ноёб 
қадрият ва бой номоддий маданий 
меросга эга қадим Бойсун тупроғида 
ўтказилишида ҳам чуқур маъно бор. 
Ўтмишдаги аждодларнинг моддий 
ва маънавий маданиятини асрлар 
давомида асраб-авайлаб келган 
тоғли туманни 2001 йил ЮНЕСКО 
“Инсониятнинг оғзаки ва номоддий 
мероси дурдоналари” репрезентатив 
рўйхатига киритди. 2002 йил май 
ойида осмонўпар тоғлар қўйнидаги 

хушманзара туманда “Бойсун баҳо-
ри” илк очиқ фольклор фестивали 
бўлиб ўтди. 

– Халқаро фестивалнинг яна бир 
аҳамиятли жиҳати шундаки, у инсо-
ниятни дунё халқларининг фольклор 
санъатини эъзозлашга чорлайди, – 
дейди вилоят ҳокими ўринбосари, 
ташкилий қўмита аъзоси Жўрабек 
Тўраев. – Ўтмишдаги аждодлар-
нинг ақлу-заковати, изланишлари 
намойиш этиладиган тадбирда мил-
лий ҳунармандлик, миллий созлар 
ва либослар, тасвирий ва амалий 
санъат асарлари кўргазмалари, эт-
носпорт беллашувлари ташкил эти-
либ, қадриятлар ва анъаналар кенг 
тарғиб қилинади. Икки кун давомида 
турли миллат вакилларини маъна-
вий мулоқотга чорлаб, миллий анъ-
аналар асосида халқаро маданий 
ҳамкорликни, дўстлик алоқаларини 
мустаҳкамлаш ва маданий туризмни 
ривожлантиришга хизмат қилади. 
Сайёрамизда глобаллашув шиддат 
билан кечаётган ҳозирги даврда ана 
шундай улуғ мақсадларга хизмат 
қиладиган бўлажак халқаро фести-
вални юқори савияда ташкил этишга 
катта тайёргарлик кўрилмоқда. 

Жаҳон халқларининг баҳор ва 
миллий қадриятлар байрами ўтка-
зиладиган Паданг кенгликларида 
зарур инфратузилма объектлари 
барпо этилмоқда. Очиқ майдон 
атрофи ободонлаштирилиб, тунги 
чироқлар ўрнатилаётир. Сув тизими 
янада яхшиланмоқда. Савдо, уму-
мий овқатланиш шохобчаларининг 
сифатли хизмат кўрсатиши учун 
зарур қулайлик яратилмоқда. 

– Тарихий обидалар ва муқад-
дас қадамжолар атрофида ҳам кенг 
қамровли ишлар амалга оширил-
моқда, – дейди вилоят туризм ва 
маданий мерос бош бошқармаси 
бошлиғи биринчи ўринбосари Зеби-
нисо Алимардонова. – Узоқ-яқиндан 
келадиган меҳмонлар учун замона-
вий меҳмонхоналар, миллий анъана 
ва урф-одатларимиз намойиш эти-
ладиган меҳмон уйлари тахт қилиб 
қўйилди.

Фестиваль кўргазмасида аждод-
ларимиз қўл меҳнати ва ақлу-за-
ковати билан ясаб, тўқиган турли 
миллий ҳунармандлик буюмлари 
тайёрлашни неча минг йиллардан 
буён авлоддан-авлодга безавол ет-
казиб келаётган энг тажрибали уста, 

тўқувчи, кулол ва бошқа ҳунарманд-
лар ҳам иштирок этади. 

– Кўргазмада 300 дан ортиқ қўли 
гул ҳунарманд қатнашиш истагини 
билдирмоқда, – дейди “Ҳунарманд” 
уюшмаси вилоят бошқармаси 
 бошлиғи Муҳайё Жўраева. – Улар 
юз турдан зиёд миллий маҳсулотла-
римизни намойиш этади. Энг моҳир 
ҳунармандларимиз каштачилик, 
гилам тўқиш, кулолчилик сингари 
йўналишларда мастер класслар 
ўтказишга тайёргарлик кўрмоқда. 
Кўргазма доирасида кўрик-танлов 
ташкил этиб, ғолиблар муносиб рағ-
батлантирилади.

Нуфузли фестивалга оғзаки ва 
номоддий маданий мерос макони 
бўлган қадимий воҳадаги фоль-
клор-этнографик ансамбллар, эл 
суйган бахшилар ҳам қизғин ҳозир-
лик кўраётир. 

– Халқ оғзаки ижоди кенг таран-
нум этиладиган фестиваль ўткази-
ладиган очиқ майдонда қўшимча 
саҳналар барпо этилиб, фольклор 
жамоалар ва бахши, жиров, оқинлар-
нинг ўз ҳудудига хос санъатини кўрик 
танловдан ташқари эркин намойиш 
этиши, ўзаро тажриба алмашиши 
учун қулай имконият яратилмоқда, 
– дейди вилоят маданият бошқар-
маси бошлиғи Даврон Бобоёров. 
–  Халқаро фестиваль танлови ҳам 
жонли ижрода бўлади. Фонограмма-
дан фойдаланишга йўл қўйилмайди. 

Фестиваль доирасида, шунинг-
дек, илмий-ижодий конференция-
лар, семинарлар, давра суҳбатлари, 
сайллар, концертлар, вилоятнинг 
диққатга сазовор жойларига саёҳат-
лар уюштириш режалаштирилган. 
Бадиий ва ҳужжатли фильмлар, 
аудио ва видео дисклар, китоблар, 
альбомлар, фотосуратлар намойи-
ши, уларнинг сотувини йўлга қўйиш, 
ва веломарафон каби тадбирлар 
ўтказиш мўлжалланмоқда. 

Холмўмин МАМАТРАЙИМОВ, 
ЎзА мухбири.

БОЙСУН БАҐОРИ: МИЛЛИЙ ЈАДРИЯТ
ВА МАДАНИЙ БОЙЛИКЛАР ТАРАННУМИ

Сурхондарё вилоятида жорий йилнинг 7-8 май 
кунлари “Бойсун баҳори” халқаро фольклор фестивали 
бўлиб ўтади. Ўзбекистон Республикаси Вазирлар 
Маҳкамасининг шу йил 7 февралдаги “Бойсун 
баҳори” халқаро фольклор фестивалини ташкил 
этиш ва ўтказиш чора-тадбирлари тўғрисида”ги 
қарорига мувофиқ Ўзбекистон Республикаси 
Туризм ва маданий мерос вазирлиги, Сурхондарё 
вилояти ҳокимлиги, Маданият вазирлиги ва 
бошқа ташкилотлар ҳамкорлигида ташкил 
этилаётган фестивалга пухта тайёргарлик 
кўрилмоқда.

